
కాంభోట్లు - రామయ్యా! మరోమాట చెప్పకు. పట్టు. గోవుతో పాటు ఒకరూపాయి చెక్కపేడంటిది దక్షణఇస్తారు.  

రా - దక్షణ రూపాయకి తగ్గితే ఈ గోవుని ఛస్తే దానం పట్టను.  

కాం - ఏం?  

రా - మాదిగాళ్ళు మనిషి ఒక్కంటికి పావలాయేనా పుచ్చుగుంటారుగదా, చేత్సొమ్మెట్టుకోమన్నావుటోయ్?

తండ్రి - అబ్బాయి. మునెయ్యా! నువ్వు క్లాసులో ఆఖరు వాడవు టేమిటి? ఈవాళ తెలిసిందీ! 

ము - మరేట నాన్నా, కాని, నాతప్పు ఏమీలేదు. 

తం - ఏం అల్లా ఎల్లా వచ్చింది?

ము - తప్పంతా మాక్లాసులో రంగోజీ అనే కుర్రాడిది. 

తం - వాడెంజేశాడూ?  

ము - చిన్నతన్నాన్నించీ మా బర్లోనే తగులడ్డ పీనుగు ఇప్పుడు సర్టిఫికట్టు పుచ్చేసుగుని లేచి చక్కాపోయాడు, అందుకని ఇల్లావచ్చింది.

ఒక ఇనస్పెక్టరు సెకండుఫారం కుర్రాళ్ళని పరీక్షచేస్తూ, 

ఇ - రొండోవాడు! “లోకల్ఫండు" అంటే ఏమిటి? 

రొం - ఎక్కడా రాలేదండి. 

ఇ - (మేష్టరుతో) ఈ క్లాసులోకల్లా తెలివిగలవాణ్ణడగండి!  

ఇ - నువ్చెప్పు! ఒకటోవాడు? 

ఒ - లోకుల దగ్గిర్నించి పోగుచేసిన డబ్బండి. 

ఇ - ఓ మోస్తరుగా ఉంది. కాని, ఇంకా వీళ్లకి లోకల్ నాలెడ్జి సరిగ్గా లేదయ్యా, మేష్టరు!

బెజవాడా బందరు రైలుగార్డు దోసపాడుదగ్గిర ఒక ముసలమ్మ అవస్థ ప్లాటుఫారంమీద చూసి జాలిపడి, 

గా - ఏవూరెళ్ళాలి, ముసలమ్మా? 

ము - బందరు. 

గా - అట్టాయితే, పోనీ ఈరైలెక్కు నడవలేవు. 

ము - కోరటులో అర్జెంటుపనుంది బాబూ, నడిచేపోతా! 

ఒక దొరసాని “మాజిక్ లాంతరు” లెక్చరు ఇస్తూండగా, ఆవిడ తాలూకు గుమస్తా సందర్భానికి బొమ్మకనపరచడంలో, 

దొరసాని - (సభవారితో) అదిగో, నేను నాటకంలో వేసిన వేషంబొమ్మ! 

గుమాస్తా - (ఆ బొమ్మ చూపించాడు) 


దొ - అదుగో, నేను పట్నవాసంలో ఉన్నప్పుడు వేసుగునే వేషంబొమ్మ!

భమిడిపాటి కామేశ్వరరావు రచనలు - 1

		 ఈ పేజీలో చివరి మార్పు 19 జూన్ 2020న 12:21కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

